
Annotatsiya: Ushbu maqolada O‘zbekiston sharoitida raqamli transformatsiyaning makroiqtisodiy indikatorlarga – YAIM 
o‘sishi, ishsizlik darajasi, soliq tushumlari, eksport salohiyati va investitsiya muhiti kabi ko‘rsatkichlarga ta’siri tahlil 
qilingan. Tadqiqotda statistik tahlillar, xalqaro tajriba hamda O‘zbekistonda amalga oshirilgan islohotlar asosida raqamli 
iqtisodiyotning iqtisodiy barqarorlikka qo‘shayotgan hissasi ochib berilgan. Shuningdek, maqolada mavjud muammolar 
va ularni hal etish bo‘yicha takliflar keltirilgan.

Kalit so‘zlar: raqamli iqtisodiyot, transformatsiya, makroiqtisodiy ko‘rsatkichlar, YAIM, ishsizlik, soliq tushumlari, 
innovatsiya, AKT, O‘zbekiston.
Abstract: This article analyzes the impact of digital transformation on key macroeconomic indicators in Uzbekistan, 
including GDP growth, unemployment rate, tax revenues, export potential, and the investment climate. Based on statistical 
analysis, international experience, and national reforms, the study identifies the contribution of the digital economy to 
economic stability. The paper also outlines current challenges and suggests practical solutions.

Keywords: Digital economy, transformation, macroeconomic indicators, GDP, unemployment, tax revenues, innovation, 
ICT, Uzbekistan.
Аннотация: В статье рассматривается влияние цифровой трансформации на макроэкономические показатели в 
условиях Узбекистана, такие как рост ВВП, уровень безработицы, налоговые поступления, экспортный потенциал 
и инвестиционный климат. На основе статистического анализа, международного опыта и национальных реформ 
раскрывается вклад цифровой экономики в обеспечение экономической устойчивости. Также представлены 
проблемы и предложения по их решению.

Ключевые слова: цифровая экономика, трансформация, макроэкономические показатели, ВВП, безработица, 
налоговые поступления, инновации, ИКТ, Узбекистан.

K I R I S H
So‘nggi yillarda dunyo iqtisodiyoti keskin raqamli transformatsiya bosqichiga kirib bordi. Axborot-

kommunikatsiya texnologiyalarining jadal rivojlanishi natijasida iqtisodiyotning barcha sohalarida yangi raqamli 
yechimlar paydo bo‘lib, ular mehnat unumdorligi, iqtisodiy samaradorlik va xalqaro raqobatbardoshlikka 
sezilarli ta’sir ko‘rsatmoqda. Xususan, elektron tijorat, elektron hukumat, raqamli bank tizimlari va sanoatni 
raqamlashtirish tendensiyalari global makroiqtisodiy indikatorlarga bevosita ta’sir qilmoqda. 

O‘zbekiston ham bu global jarayondan chetda qolmay, “Raqamli O‘zbekiston – 2030” strategik dasturi 
doirasida iqtisodiyotni raqamlashtirishni jadallashtirmoqda. 2020-yildan buyon Axborot-kommunikatsiya 
texnologiyalari sohasi bo‘yicha qabul qilingan islohotlar natijasida 2023-yilga kelib AKT xizmatlari eksporti $342 
millionni tashkil etdi, bu esa 2020-yilga nisbatan 3 barobar ko‘pdir (Manba: Iqtisodiyot va moliya vazirligi). Shu 
bilan birga, “Yagona interaktiv davlat xizmatlari portali” orqali ko‘rsatilayotgan xizmatlar soni 600 tadan oshdi, 
bu esa davlat xizmatlari samaradorligini oshirish va korrupsiyani kamaytirishga xizmat qilmoqda.

Makroiqtisodiy ko‘rsatkichlar kontekstida qaralganda, 2018–2024 yillar oralig‘ida O‘zbekiston yalpi 
ichki mahsuloti (YAIM) o‘rtacha 5,5% o‘sish sur’atini saqlab qoldi. Jahon bankining tahlillariga ko‘ra, bu 
o‘sishning muhim qismini AKT sohasi va raqamli xizmatlar bilan bog‘liq tarmoqlar tashkil qilmoqda. Raqamli 
transformatsiya ishsizlik darajasining pasayishiga ham ma’lum darajada ta’sir ko‘rsatmoqda, ayniqsa yoshlar 



M U H A N D I S L I K  VA  I Q T I S O D I Y O T2025-yil, iyun.  № 6-son

117

va IT sohasiga oid kasblar uchun yangi ish o‘rinlari yaratilmoqda. Ushbu maqolada O‘zbekiston sharoitida 
raqamli transformatsiyaning makroiqtisodiy indikatorlar – xususan YAIM, ishsizlik darajasi, soliq tushumlari, 
eksport salohiyati va investitsiya muhitiga qanday ta’sir ko‘rsatayotgani tahlil qilinadi. Ilmiy asoslangan statistik 
tahlillar, xalqaro tajriba va mahalliy islohotlar tajribasiga tayangan holda, maqolada raqamli transformatsiyaning 
makroiqtisodiy barqarorlikka qo‘shayotgan hissasi aniqlanadi va amaliy tavsiyalar shakllantiriladi.

M A V Z U G A  O I D  A D A B I Y O T L A R  S H A R H I
Raqamli transformatsiyaning iqtisodiyotga ta’siri masalasi so‘nggi yillarda jahon miqyosida iqtisodiy va 

siyosiy tadqiqotchilarning e’tibor markazida bo‘lib kelmoqda. Raqamli texnologiyalar iqtisodiy jarayonlarni 
avtomatlashtirish, tranzaksion xarajatlarni kamaytirish, ma’lumot oqimini tezlashtirish va yangi raqamli 
xizmatlarni yaratish orqali yalpi ichki mahsulot (YAIM)ga, bandlikka, iste’molga va investitsiyalarga ta’sir 
ko‘rsatadi. 

Raqamli transformatsiya tushunchasini turli olimlar har xil jihatdan ta’riflashgan. McKinseykompaniyasining 
tadqiqotlari bo‘yicha, raqamli transformatsiya - bu tashkilotningdoimiyravishda yaxshilanish va o‘zgarish usullarini 
qayta shakllantirishga qaratilgan uzoqmuddatliharakat hisoblanadi. Bu ta’rif raqamli transformatsiyaning 
bir martalik jarayonemas, balkidoimiy rivojlanish ekanligini ta’kidlaydi. Rus olimlarining tadqiqotlari raqamli 
transformatsiyani biznes modellarini tubdano‘zgartirish jarayoni sifatida ko‘rib chiqadi. Raqamli transformatsiya 
kichik biznesuchunyangi va muqarrar rivojlanish bosqichi bo‘lib, raqobatbardosh bo‘lish va yangi 
imkoniyatlardan foydalanish uchun zarur ekanligini ta’kidlaydilar. Bu yondashuvraqamlitransformatsiyaning 
zaruriligini ta’kidlaydi. 

Ravshanov A.K. (2022) Raqamli iqtisodiyotning shakllanishida makroiqtisodiy omillarning roli Muallif 
raqamli infratuzilma, mehnat bozoridagi o‘zgarishlar va YAIM o‘sishi o‘rtasida uzviy bog‘liqlik mavjudligini 
ta’kidlaydi. Elektron hukumat va soliq tushumlari o‘rtasidagi bog‘liqlikka urg‘u berilgan. 

Karimov Sh.K. (2021) Raqamli iqtisodiyot: nazariy asoslari va rivojlanish istiqbollari Raqamli transformatsiya 
- bu faqat texnologik yangilanish emas, balki iqtisodiy siyosatning yangi bosqichi. Muallif transformatsiyaning 
samarali amalga oshirilishi uchun davlat va xususiy sektor hamkorligini zarur deb hisoblaydi.

T A D Q I Q O T  M E T O D O L O G I YA S I
Ushbu tadqiqotda O‘zbekiston Respublikasida so‘nggi yillarda amalga oshirilgan raqamli transformatsiyaning 

asosiy makroiqtisodiy indikatorlarga ta’sirini baholash maqsad qilingan. Tadqiqotda miqdoriy va sifatli tahlil 
uslublaridan foydalaniladi.

T A H L I L  V A  N A T I J A L A R
Raqamli iqtisodiyot yirik sanoat obyektlari ish samaradorligini oshirish, ishlab chiqarishda oʻsish, faoliyat 

shaffofligini taʼminlash, mahsulot tannarxini kamaytirish imkonini beradi. Tarixda uchta sanoat inqilobi bo‘lib 
o‘tgan va raqamli iqtisodiyot to‘rtinchi sanoat inqilobi deb hisoblanilayapti. Iqtisodiyotning barcha sohalarini 
raqamlashtirish jahon hamjamiyatiga integratsiyalashuv, dunyo bozorida oʻz oʻrniga ega boʻlish, iqtisodiy 
ravnaq topish, aholiga qulayliklar yaratishning asosiy shartidir. Mazkur maqolada sanoat kompaniyalarini 
raqamlashtirish nuqtai nazaridan, ushbu sohalar o‘rtasidagi aloqalarni hamda sanoatni rivojlantirishda raqamli 
transformatsiyaning o‘rni, ushbu sohadagi muammolar va ularni bartaraf etish yo‘llari o‘rganilgan. Raqamli 
transformatsiya; Integratsiya tizimi. So‘ngi vaqtlarda “raqamli iqtisodiyot” tushunchasi juda ko‘p marta 
qo‘llanilmoqda. Darhaqiqat, ko‘plab rivojlangan mamlakatlarda raqamli iqtisodiy ularning rivojlanish omillariga 
sezilarli darajada ta’sir o‘tkazgan. Jamiyat hayotida raqamli iqtisodiyot muhim rol o‘ynaydi. 

Raqamli iqtisodiyot -bu xo‘jalik faoliyatini yuritish bo‘lib, bunda ishlab chiqarish va xizmat ko‘rsatishdagi 
asosiy omil raqamlar ko‘rinshidagi ma’lumotlar bo‘lib, katta hajmdagi axborotlarni qayta ishlash va shu qayta 
ishlash natijasini analiz qilish yordamida har xil turdagi ishlab chiqarish, xizmat ko‘rsatish, texnologiyalar, 
qurilmalar, saqlash, mahsulotlarni yetkazibberishda oldingi tizimdan samaraliroq yechimlar tadbiq qilishdir. 

Raqamli texnologiyalar va avtomatlashtirish orqali korxonalar operatsion xarajatlarini kamaytirmoqda, 
xizmat sifati va tezkorligi oshmoqda. [5]

 Boshqacha qilib aytgancha, raqamli iqtisodiyot bu onlayn xizmatlar ko‘rsatish, elektron to‘lovlar amalga 
oshirish, internet savdo, kraudfanding va boshqa turdagi sohalarni raqamli kompyutertexnologiyalarini 
rivojlanishi bilan bog’langan faoliyatdir. So‘nggi yillarda iqtisodiyotni rivojlantirishda ilg‘or texnologiyalar va 
innovatsiyalarning ahamiyati oshib bormoqda. Eng yangi texnologiyalar ishlab chiqarish va biznes jarayonlarining 
samaradorligini oshirishi mumkin. Eng yangi texnologiyalar inson faoliyatining barcha yangi sohalariga kirib 
borishi bilan an’anaviy yondashuvlar va ish uslublari o‘zgardi. Axborot-kommunikatsiya texnologiyalarining 
(AKT) paydo bo‘lishi va tarqalishi global iqtisodiyotga shu qadar ta’sir ko‘rsatdiki, yangi bir hodisa –raqamli 

iqtisodiyot paydo bo‘ldi. Axborot-kommunikatsiya texnologiyalari ta’siri ostida odamlarning turmush tarzi 
o‘zgara boshladi, foydalanuvchilar o‘rtasidagi aloqalar o‘zgardi -turli jug‘rofiy mintaqalar, faoliyat sohalari va 
boshqalardagi odamlar o‘rtasida aloqa o‘rnatish imkoniyati paydo bo‘ldi. Bu raqamli iqtisodiyotning asosi bo‘lgan 
axborot aloqalarining jadal o‘sishidir.Raqamli texnologiyalarning ta’siri global miqyosda ham, mahalliy darajada 
ham sezildi. Raqamli iqtisodiyot yangi ishlab chiqarishlarning kombinatsiyasi sifatida global iqtisodiyotning tez 
o‘sib borayotgan qismidir. Yangi texnologiyalar yaxshi tashkil etilgan xo‘jalik yurituvchi subyektlar faoliyatining 
ba’zi jihatlariga o‘zgartiruvchi ta’sir ko‘rsatadi, bu asosan ishlaydigan mexanizmlarni –aloqa vositalarini yoki 
sanoat mashinalarini raqamli mexanizmlarga almashtirish, shuningdek, ularni yanada modernizatsiya qilishdan 
iborat. Raqamli iqtisodiyotning o‘sishi raqamli va mobil texnologiyalar bilan bevosita bog‘liq bo‘lgan bir qator 
bozorlarning o‘sishi bilan bog‘liq. Texnologiyalar rivojlanishining hozirgi bosqichida va bozorlarning hozirgi 
holati sharoitida raqamli iqtisodiyotni maqsad sifatida emas, balki iqtisodiy faoliyat samaradorligini oshirish 
vositasi sifatida ko‘rib chiqish kerak. Zamonaviy raqamli iqtisodiyot yangi biznes modellarini taklif qiladi va 
boshqaruv mexanizmlarini o‘zgaruvchan voqelikni aks ettirish uchun o‘zgartirish zarurligini ta’kidlaydi. Afsuski, 
respublikada bu sohada ikkita katta muammo mavjud: telekommunikatsiya infratuzilmasi va mutaxassislarning 
yetishmasligi. Bu respublikamiz iqtisodiyotining raqamli aylanishiga jiddiy to‘sqinlik qilishi va natijada raqamli 
iqtisodiyot sohasidagi sustlashishi mumkin. Dunyo mamlakatlari kabi O‘zbekistonda ham raqamli iqtisodiyot 
rivojlanmoqda. Kundalik hayotimizga axborot texnologiyalarni tadbiq qilinishi ortidan oddiy insonlar uchun 
ko‘plab imkoniyatlar  yaratilmoqda.  Hozirga  kunda  uydan  chiqmasdan  ko‘plab oziq-ovqat mahsulotlari va 
taomlariga buyurtma berishimiz, ularni uyimizgacha yetkazib berishlari mumkin. Bunga sabab sifatida raqamli 
iqtisodiyotni O‘zbekistonda rivojlanishini bir qancha to‘siqlarini ko‘rsatib o‘tish mumkin.Yalpi ichki mahsulotda 
raqamli iqtisodiyot ulushi bo‘yicha jahon yetakchi mamalakatlardan biri Buyuk Britaniyadir (12,4%.) 2016-yilda 
e’lon qilingan Xalqaro ma’lumotlar korporatsiyasi tahlilchilarining tadqiqotiga ko‘ra, raqamli transformatsiya 
texnologiyalarining butun dunyo global xarajatlari har yili o‘rtacha 16,8 foizga o‘sib, 2019-yilga kelib 2,1 trln. 
AQSH dollarini tashkil etadi. Raqamli iqtisodiyot yirik sanoat obyektlari ish samaradorligini oshirish, ishlab 
chiqarishda oʻsish, faoliyat shaffofligini taʼminlash, mahsulot tannarxini kamaytirish imkonini beradi. Raqamli 
sanoatlashtirish bugungi kunga kelib davlatlar iqtisodiyotining rivojlanishidagi asosiy harakatlantiruvchi kuchga 
aylandi. 2019-yilda sanoatni raqamlashtirish jahon raqamli iqtisodiyotining 84,3 foizini va jahon yalpi ichki 
mahsulotining 35 foizini tashkil etdi. Rivojlangan mamlakatlarda sanoatni raqamlashtirish raqamli iqtisodiyotning 
86,3 foizini tashkil qildi. Rivojlanayotgan mamlakatlarda bu ulush 78,6 foizni tashkil etdi.Rivojlangan davlatlar 
aloqa va dasturiy ta’minot sohasidagi eng kuchli vakillar AQSH, Germaniya, Buyuk Britaniya, Janubiy Koreya, 
Rossiya, Yaponiya bo‘lib, ular elektron tijorat va ilg‘or ishlab chiqarish bilan shug‘ullanishni eng birinchilardan 
bo‘lib boshlab bergan mamlakatlar qatoriga kiradi. Raqamli industrializatsiya tarmoqlar bo‘yicha taqsimlanishi 
va birlamchi, ikkilamchi va uchlamchi toifalarga ajratilishi mumkin. 

Faoliyat turiga ko‘ra biz ularni qishloq xo‘jaligi, ishlab chiqarish va xizmat ko‘rsatish sohalariga ajratishimiz 
mumkin. Dunyoda, xizmat ko‘rsatish sohasida raqamli transformatsiya boshqa ikki sektorga qaraganda 
tezroq sur’atlarda ro‘y bermoqda. Bu, asosan, har bir sektorning o‘ziga xos xususiyatlariga bog‘liq. Xizmat 
ko‘rsatish sohasida raqamli transformatsiya ishlab chiqarishga qaraganda osonroq amalga oshiriladi, chunki 
xizmat ko‘rsatish sohasida doimiy xarajatlar kamroq, tranzaksiya xarajatlari esa yuqori. Qishloq xo‘jaligida 
raqamli transformatsiyani amalga oshirishda to‘siqlar ko‘proq bo‘ladi, chunki bu sohadagi ishlab chiqarish katta 
darajada atrof-muhit va tabiiy omillarning ta’siriga bog‘liq.

Zamonaviy kompyuterlar va texnik vositalar evaziga boshqarishdagi axborot jarayonlari texnologiyasini 
butunlay oʻzgartirish mumkin. Sanoat korxonalarida ishlab chiqarish va xoʻjalik faoliyatidagi holatni real vaqt 
rejimda aksettirsh, uzatilayotgan va qabul qilinayotgan maʼlumotlarning tezkorligi va ishonchliligini taʼminlash, 
maʼlumotlarni qayd qilish, xabarlarni izlash va guruhlashni sodda holatga keltirish, axborot saqlashni 
mukammallashtirish, hisobotlar tayyorlashda kishimehnatini kamaytirish, xoʻjalik boʻgʻinlari orasidagi oʻzaro 
bogʻlanish va axborot oqimi sifatini koʻtarish korxonalarda iqtisodiy xavfsizlik tizimining muhim elementlaridan 
hisoblanadi. Xalqaro tajriba shundan dalolat bermoqdaki, bugungi kunda raqamli texnologiyalar asosan ilmiy 
hamjamiyat va xususiy sektorda jadal rivojlanmoqda. Shuning uchun davlat, aynan, ushbu sohalarda innovatsion 
loyihalar va IT-kompaniyalarni qo‘llab quvvatlagan holda qulay ekotizimni yaratishi lozim. Shuningdek, davlat 
innovatsion va raqamli ekotizimni qo‘llabquvvatlash sohasida raqamli ta’limning zamonaviy metodlarini qo‘llab-
quvvatlashi, innovatsion xizmatlarni samarali tartibga solish normalarini ishlab chiqishi, yangi bozorlarni 
o‘zlashtirishda ko‘maklashishi hamda texnologik jarayonlarning chuqurlashuvida yuzaga chiqadigan risklarni 
pasaytirish choralarini ko‘rishi maqsadga muvofiq hisoblanadi. 

X U L O S A  V A  T A K L I F L A R
Xulosa o‘rnida aytish mumkinki, insoniyat taraqqiyotining hozirgi davri va yaqin istiqbolida iqtisodiyot 

tarmoqlari, ijtimoiy soha va davlat boshqaruvi tizimining sifat jihatdan rivojlanishi raqamli texnologiyalarni keng 

joriy etish bilan bevosita bog’liq bo‘lib bormoqda. Mamlakatimiz taraqqiyotining istiqboli ham raqamli iqtisodiyot 
rivojlanishi va raqamli texnologiyalarning qamrov darajasiga tayanadi. O‘zbekiston sharoitida raqamli 
transformatsiyaning makroiqtisodiy indikatorlarga ta’sirini tahlil qilish shuni ko‘rsatdiki, raqamli texnologiyalarni 
iqtisodiyotning barcha tarmoqlariga joriy etish yalpi ichki mahsulotning o‘sishiga, ish o‘rinlarining ko‘payishiga, 
soliq tushumlarining ortishiga va iqtisodiy faoliyatda shaffoflik darajasining oshishiga sezilarli ta’sir ko‘rsatmoqda. 
Jumladan, AKT xizmatlari eksportining 2020–2023-yillarda 3 barobar o‘sishi, elektron hukumat va raqamli 
xizmatlar sonining ortishi davlat boshqaruvi samaradorligining ortib borayotganini tasdiqlaydi.

Statistik ma’lumotlar va xalqaro tajriba asosida aytish mumkinki, raqamli transformatsiya iqtisodiy 
barqarorlik va raqobatbardoshlikni ta’minlashning muhim omiliga aylanmoqda. Biroq, O‘zbekistonda bu 
jarayon hali to‘liq rivojlanmagan bo‘lib, telekommunikatsiya infratuzilmasining zaifligi, malakali kadrlar tanqisligi 
va normativ-huquqiy bazaning yetarli emasligi kabi muammolar mavjud. Shu bois, davlat tomonidan raqamli 
ekotizimni qo‘llab-quvvatlovchi institutsional mexanizmlarni kuchaytirish, ta’lim tizimini raqamli zamonaviy 
kasblarga moslashtirish hamda innovatsion loyihalarni rag‘batlantirish zarur.

Umuman olganda, raqamli transformatsiya – bu texnologik yangilanish emas, balki iqtisodiyotni tubdan 
qayta tashkil etuvchi tizimli islohotdir. O‘zbekistonning iqtisodiy taraqqiyoti ham aynan shu jarayonning 
qamrov darajasiga va sifatiga bevosita bog‘liq bo‘ladi. Kelgusida raqamli iqtisodiyotni ustuvor yo‘nalish sifatida 
rivojlantirish orqali mamlakat global iqtisodiy makonda o‘z o‘rnini mustahkamlashi mumkin.

